
HYRJE
Né mbéshtetje t€ Ligjit Nr. 139/2015 “Pér vetéqeverisjen vendore”, i ndryshuar, Ligjit
nr. 152/2013 “Pér népunésin civil” i ndryshuar, Ligjit nr. 7961 , date 12.7.1995 "Kodi i Punés
I Republikés se Shqipérisé”, i ndryshuar, Ligjit Nr. 9131, daté¢ 08.09.2003 “Pér rregullat e
ctikés né administratén publike”, si dhe bazuar né standardet e etikés dhe integritetit té
punonjésve, hartohet kjo rregullore mbi etikén dhe sjelljen e punonjésve té Késhillit té Qarkut
Dibér.
Kjo rregullore do té& ndihmojé lidhur me até gé mund té vendoset té& béhet nga punonjési né
shumé situata, por jo né té gjitha. Kur punonjési dyshon lidhur me implikimet etike té njé
veprimi, mund té kérkojé késhilla mé paré se té veprojé.
Népunési gjaté ushtrimit té detyrés gjithnjé duhet té pyesé veten (lidhur me veprimet e tij):
- Ajané té ligjshme?
- Aendjen se po vepron drejt?
- Si ndikojné veprimet e tij negativisht apo pozitivisht tek té tjerét apo tek institucioni?
- Cfaré do té mendonte njé person i arsyeshém lidhur me veprimet e tij?
- A do té ndjehej né pozité té véshtiré nése té tjerét do té njiheshin me veprimin gé po
kryen?
- Aekziston ndonjé veprim tjetér, i cili nuk nxjerr né pah njé konflikt etik?
Kéto pyetje e té tjera té késaj natyre duhet té shogérojné ¢do veprimtari té punonjésit.

KREU I
DISPOZITA TE PERGJITHSHME

1. Qéllimi

1.1 Kjo Rregullore ka si géllim gé té shérbejé si udhézues pér té gjithé stafin e administratés
sé Keéshillit té Qarkut Dibér lidhur me veprimet e pérditshme apo ato vendimmarrése né
pérputhje me misionin, parimet qé na udhéheqin dhe vlerat tona bazé. Rregullorja nuk
pretendon se pérmban té gjitha pérgjigjet lidhur me ¢do problem etik gé mund té lindé.
Rregullorja shérben si njé uré lidhése ndérmjet déshirave dhe veprimeve té pérditshme dhe
shpreh ndjenjén e angazhimit kundrejt misionit té institucionit. Rregullorja éshté, gjithashtu,
njé mjet pér té inkurajuar diskutimet lidhur me etikén dhe pér té pérmirésuar géndrimet apo
reagimet né puné (ato reagime gé lidhen me médyshjet dhe pagartésité etike).

1.2 Administrata e Késhillit t&¢ Qarkut ka pérgjegjési pér té kontribuar né geverisjen e miré
dhe né pérmirésimin e imazhit té institucionit.

2. Fusha e veprimit

Rregullat dhe parimet e pércaktuara né kété Rregullore jané té€ detyrueshme pér t’u
zbatuar nga té gjithé punonjésit e administratés sé Keéshillit té Qarkut Dibér, pavarésisht
nivelit té pozicionit té punés, hierarkisé dhe funksionit gé ato ushtrojné.

3. Parime té pérgjithshme

3.1 Parimi i ligjshmérisé. Punonjési i administratés sé Késhillit té Qarkut Dibér né kryerjen e
detyrés  duhet té zbatojé Kushtetutén e Republikés sé Shqipérisé, marréveshjet
ndérkombétare té ratifikuara, aktet ligjore e nénligjore né fuqi si dhe kompetencat gé ai
mbulon.

3.2 Parimi i paanshmérisé, ndershmérisé profesionale, pavarésisé financiare dhe efektivitetit.
Né ushtrimin e funksionit té tij, punonjési duhet té jeté i paanshém, i drejté, i arsyeshém dhe i
pavarur. Ai duhet té shmangé ¢do veprim, mosveprim arbitrar apo ¢do trajtim preferencial, si
dhe té jeté i pandikuar nga c¢do interes tjetér, personal, politik, familjar dnhe shogéror.

3.3 Transparenca dhe llogaridhénia. Punonjési i administratés, nése e kérkon interesi publik
dhe kur kjo nuk éshté né kundérshtim me ligjin, informon dhe pérgjigjet kur éshté rasti pér té
gjithé veprimtariné e tij si funksionar publik.

3.4 Konflikti i interesit. Punonjési i administratés duhet té parandalojé, si dhe t€ marré té
gjitha masat pér ndérprerjen e gjendjes sé konfliktit ndérmjet detyrés publike dhe interesave
té tij private né pérputhje me rregulloren e miratuar pér kété géllim.

3.5 Mosabuzimi me funksionin. Punonjési i administratés e ushtron funksionin dhe
kompetencat e tij vetém pér géllimin gé ato i jané dhéné nga legjislacioni né fugi. Ai duhet té
shmangé pérdorimin e funksionit té tij pér qéllime té cilat nuk jané té mbéshtetura ligjérisht
apo nuk jané té motivuara nga interesi publik.

3.6 Konfidencialiteti. Punonjési i administratés duhet té ruaj konfidencialitetin e
informacionit qé zotéron, por pa cénuar zbatimin e detyrimeve gé rrjedhin nga ligji “Pér té
drejtén e informimit”.

KREU 11

STANDARDET BAZE TE SJELLJES
Si pérfagésues té administratés publike, kérkohet gé punonjésit e administratés sé Késhillit té
Qarkut Dibér té zbatojné standardet mé té larta té sjelljes etike, né pérputhje me vlerat e
integritetit, t¢ paanshmérisé dhe té maturisé. Punonjésit duhet té pérpigen té shmangin gofté
edhe dukjen e té genurit i pahijshém né sjelljen e tyre. Gjaté kryerjes sé detyrés, stafi &shté i
detyruar t’i géndrojé€, mbi t€ gjitha, besnik institucionit, objektivave, qéllimeve dhe parimeve
té tij.
4. Integriteti
4.1 Kaéshilli 1 Qarkut Dibér respekton privatésiné e punonjésit dhe nuk déshiron gé té
ndérhyjé né jetén personale té tij, apo né sjelljet e tij brenda dhe jashté vendit té punés.
Institucioni i kushton réndési zbatimit té té gjitha akteve ligjore e nénligjore né fugi nga
punonjésit, sikurse edhe shmangies sé veprimeve gé mund té perceptohen si shpérdorim i
imazhit gé ka institucioni dhe stafi i tij; shkujdesjet né kété drejtim do té reflektohen né
marrédhéniet e punonjésit me institucionin.

4.2 Institucioni do té jeté, gjithashtu, i vémendshém lidhur me sjelljet e pahijshme, botérisht
té shprehura, lidhur me dhunén né familje apo me abuzimin me anétarét e familjes.

4.3 Nése shgetésimet lidhur me sjelljen e punonjésit jashté vendit té punés jané pércuar né
vémendjen e institucionit nga njé palé e treté, atéheré institucioni do té informojé punonjésin
lidhur me problemin né fjalé dhe do té kérkojé sgarime té métejshme nga ai pér té shqyrtuar
rastet nése kemi té béjmé me thyerje té rregullave té etikés né dém té imazhit té institucionit.

4.4 Nuk éshté detyré e institucionit qé té pércaktojé nése punonjési ka shkelur apo jo ligjet né
fuqgi, objekti i té ciléve nuk éshté ai i funksionit né institucion; kjo i pérket gjykatés.
Sidoqofté, nése institucioni merr njé urdhér pér té pérmbushur njé detyrim ligjor nga gjykata
apo nga cdo autoritet tjetér, gé ka forcén ekzekutive té njé detyrimi financiar lidhur me
mbajtjen e njé pjese té pagés sé njé anétari té stafit té tij, ai do ta zbatojé até.

5. Paanshméria

5.1 Stafi i administratés sé Késhillit té Qarkut Dibér duhet té veprojé me paanshméri. Cdo
punonjés duhet té tregojé kujdes gé shprehja e piképamjeve dhe e konsideratave té tij
personale t&¢ mos kompromentojé apo té duket se kompromenton rezultatet e detyrave té
ngarkuara apo interesat e institucionit.

5.2 Sjellja zyrtare e punonjésit duhet té karakterizohet gjithnjé nga objektiviteti dhe
profesionalizmi.

6. Maturia

6.1 Si anétar i stafit, punonjési duhet té tregojé maturi gjaté veprimeve té tij, si dhe té jeté i
rezervuar né deklarimet gé bén, mbi veprimtariné e institucionit.

6.2 Punonjési duhet t’i shmanget pjes€émarrjes né ¢do aktivitet g€ bie né kundérshtim me
interesat e institucionit apo gé mund té démtojné reputacionin e tij.

6.3 Punonjési duhet té jeté i kujdesshém né deklarimet publike mbi aktivitetin e institucionit,
me qgéllim gé ato té mos cénojné interest e institucionit dhe imazhin e tij né publik.

7. Sjellja etike

Né Késhillin e Qarkut Diber ¢do népunés dhe punonjés duhet té:

7.1 Pérkrahé si formalisht, ashtu edhe shpirtérisht, frymén gé pércojné parimet, rregullat dhe
udhézimet qé zbatohen né institucion;

7.2 Nxisé pérgjegjshméring,

7.3 Eliminojé mungesén e respektit ndaj té tjeréve, padrejtésité dhe pandershmérité;

7.4 Inkurajojé dialogun, diskutimet e hapura dhe té paparagjykuara;

7.5 Punojé me ndershméri dhe té mésojé nga gabimet e méparshme;

7.6 Respektojé standardet bazé té sjelljes si brenda ashtu dhe jashté mjedisit té institucionit;
7.7 Jeté krenar pér até qé éshté arritur dhe se si éshté arritur;

7.8 Jeté modest lidhur me até gé mund té pérmirésohet dhe ményrén se si mund té béhet ajo.

KREU 111
SJELLJA BRENDA INSTITUCIONIT

Vlerat bazé té paanshmérisé, té integritetit dhe t€ maturisé duhet t& udhéheqin té gjitha
aspektet e sjelljes sé punonjésit gjaté punés né institucion.
8 . Detyrimi pér té gené besnik ndaj institucionit
Punonjési duhet té respektojé pozicionin e tij dhe té jeté i pavarur, duke mos pranuar asnjé
udhézim lidhur me performancén e detyrave té tij zyrtare nga asnjé burim tjetér jashté
institucionit.

9. Paragitja e jashtme, mirésjellja dhe respekti
9.1 Paragitja e jashtme e punonjésit duhet té jeté e pérshtatshme dhe e tillé gé té shprehé;

a) seriozitetin dhe kujdesin e vazhdueshém pér anén e tij pamore (pamjen e jashtme);
b) nivelin e domosdoshém té pastértisé sé tij personale;

c) plotésimin e kérkesave té domosdoshme té veshjes né ambientet e institucionit me géllim
gé té jeté serioze, jo provokuese dhe té mos pérmbajé simbole té pa miratuara.(Ne rregulloren
e brendshme té institucionit mund té pércaktohen mé shumé detaje mbi veshjen né
institucion).

d) vémendje né ményrén e komunikimit dhe té géndrimit né ambientet e institucionit.

e) veshja e punonjésit nuk duhet té& pérmbajé simbole té subjekteve politike, organizatave té
ndryshme, té klubeve sportive dhe elemente specifike familjare.

9.2 Punonjési duhet t’i trajtojé kolegét (qofshin kéta eproré, té barabarté apo vart€s) me
mirésjellje dhe respekt, dhe nuk mund t’i ngacmojé (fizikisht apo me fjal€). Gjaté punés, ai
duhet té shmangé edhe ato sjellje, g& megjithése nuk arrijné né nivelin e ngacmimit apo té
abuzimit, mund té krijojné njé atmosferé jomigésore apo frike.

9.3 Do té konsiderohen si ngacmime dhe do té trajtohen si té tilla té gjitha ato fjalé apo sjellje
gé ndérhyjné né ményré té paarsyeshme né punén e gjithkujt apo gé krijojné njé mjedis pune

frikésues (kércénues), jomigésor dhe fyes. Njé vend pune i hapur dhe i besueshém éshté
thelbésor pér efektivitetin e punés sé punonjésit si edhe pér té ruajtur moralin e stafit.

9.4 Do té konsiderohen si ngacmime seksuale dhe do té trajtohen si té tilla té gjitha pérpjekjet
(avancimet) e padéshiruara seksuale, kérkesat pér favore seksuale, ose té tjera sjellje (fizike
ose me fjalé) me natyré seksuale té cilat ndérhyjné né ményré té paarsyeshme me punén,
kushtézojné punésimin apo krijojné njé mjedis pune fyes, jomigésor apo frikésues.

9.5 Punonjési i administratés sé Késhillit té Qarkut Dibér né asnjé rast nuk duhet té pérdoré
fjalor fyes, ofendues, etiketues dhe kércénues né institucion si me kolegét ashtu edhe me
persona té treté. Gjithashtu punonjési i administratés jo vetém né bisedat e diskutimet zyrtare
por edhe gjaté diskutimeve té lira nuk duhet té pérdoré fjalor (shpreje) rruge dhe banalitete.
9.6 Népunési né ményré kategorike nuk duhet té pérdoré pije alkolike brenda orarit zyrtaré.
Pas orarit té punés sjellja jo korrekte e népunésit si pérdorimi i tepruar i pijeve alkolike,
prishja e getésisé publike, mos respektimi i rregullave té garkullimit, pengimi i institucioneve
publike né ushtrimin e funksionit e té tjera si kéto gé ulin dhe degradojné figurén e népunésit,
kur veprimi nuk pérbén vepér penale do té jeté objekt i shqyrtimit disiplinor.

9.7 Népunésit e administratés né komunikimin zyrtar dhe até té liré, né ambjentet e
institucionit, jané té detyruar té pérdorin gjuhén letrare.

10. Diversiteti

10.1 Pér shkak té funksionit qé ka Késhilli i Qarkut Dibér si institucion i administratés
publike dhe pér shkak té vlerés gé kjo administraté i jep diversitetit, duhet g€ punonjési i
administratés té veprojé me tolerancé, me ndjeshméri, me respekt dhe me paanési kundrejt
kulturés dhe formimit t& personave té tjeré, gé nuk jané té njéjta me té.

10.2 Institucioni (Njésia Pérgjegjése pér Burimet Njerézore) do té reagojé ndaj cdo sjelljeje
abuzive, e cila do té konsiderohet fyese pér ambientin apo pér persona konkreté.

11. Pérgjegjésia

11.1 Punonjési duhet té ruajé korrnizat e autoritetit gé i jep funksioni.

11.2 Punonjési mbetet pérgjegjés pér detyrat qé i delegon té tjeréve.

11.3 Punonjési ushtron mbikéqyrje dhe kontroll té pérshtashém mbi gjithcka gé lidhet me
detyrén e tij.

12. Pérdorimi i pronave, i pajisjeve dhe i burimeve njerézore
12.1 Gjaté marrédhénieve té punésimit, punonjési duhet té mbrojé dhe té ruajé pronén e

institucionit pérfshiré kétu edhe dokumentacionin zyrtar.

12.2 Punonjési nuk duhet té pérdoré ose té lejojé qé té pérdoret prona e instiucionit, pér asnjé
géllim tjetér, pérvecse pér kryerjen e veprimtarive té miratuara, né pérputhje me aktet ligjore
dhe nénligjore né fuqi.

12.3 Né ambjentin e punés ndalohet kategorikisht ekspozimi i fotove dhe simboleve té
subjekteve politike, fetare, té familjaréve e té aférmve, té ekipeve sportive e té tjera si kéto qé
nuk kané lidhje me verpimtariné e institucionit.

12.4 Burimet njerézore té institucionit mund té pérdoren vetém pér aktivitetin zyrtar té
institucionit.

12.5 Punonjési duhet ta pérdoré kohén e punés né ményré efektive pér realizimin e detyrave
zyrtare. Kjo kohé nuk mund té pérdoret pér asnjé géllim tjetér, pérvecse rastet kur perdorimi i
saj pér géllime té tjera éshté i autorizuar zyrtarisht, né pérputhje me legjislacionin né fuqi.
12.6 Né ambjentet e punés ndalohet géndrimi i personave té jashtém gé paraqgiten pér interesa
private ose té punonjésve gé nuk lidhen me veprimtariné e institucionit.

13. Zgjidhja e problemeve dhe e konflikteve personale

13.1 Eprorét direkt pérkatés kané pérgjegjési gé té jené té disponueshém pér anétarét e stafit
té varésisé, té cilét kérkojné té ngrené céshtje apo shgetésime né konfidencé (vetém pér
vetém) dhe t’i trajtojné me ndjeshméri dhe paanshmeéri situata té tilla.

13.2 Eprorét direkt pérkatés duhet té krijojné njé atmosferé té tillé qé anétarét e stafit té
varésisé té ndjehen té liré té pérdorin (pa patur friké pér ndéshkime), rrugét institucionale
ekzistuese pér

zgjidhjen e problemeve apo té konflikteve té ¢do lloji, si edhe té shprehin shgetésime lidhur
me situatat problematike apo konfliktuale ku ndodhen ose ku mund té ndodhen, jo vetém
lidhur me marrédhéniet e tyre brenda institucionit, por edhe mé gjeré.

14. Hakmarrja
14.1 Démtimi gé pésohet si rezultat i akuzave té pabazuara dhe joserioze dekurajon stafin

lidhur me sjelljen dhe me zbatimin e standardeve té larta etike.

14.2 Institucioni mbron stafin e tij né rastet kur ata béhen objekt i akuzave té pabaza nga
cdokush gé mbetet i pakénaqur si pasojé e kryerjes sé rregullt té detyrés prej tyre.

14.3 Liria dhe pérgjegjésia pér té ngritur probleme, ¢éshtje apo shgetésime éshté thelbésore
pér té fugizuar stafin dhe pér té ruajtur integritetin si institucion. Si pasojé, Késhilli i Qarkut
Dibér do t&¢ mbrojé stafin nga hakmarrjet e ¢do lloji, pérfshiré edhe ato té ardhura si pasojé e
géndrimeve té mbajtura né rastin e ngritjes sé problemeve dhe té shqgetésimeve té ndryshme.
Kjo pérgjegjési pér té mbrojtur anétarét e stafit brenda institucionit zbatohet lidhur me
persona, té cilét cénojné ose aplikojné hakmarrjen kundér stafit gjaté zbatimit té detyrave.
14.4 Ankesat pér hakmarrje trajtohen seriozisht dhe sgarohen menjéheré.

15. Privatsia

15.1 Institucioni respekton privatsiné e stafit.

15.2 Informacionet konfidenciale (pérfshiré dosjet personale, shénimet mjekésore,
informacione lidhur me hetime té ndryshme, si dhe masat disiplinore), nuk do té lejohet qé té
kegpérdoren, nuk do té zbulohen dhe do té lejohet gqé té njihen vetém nga persona té
autorizuar.

15.3 Institucioni respekton privatsiné e punonjésve né puné dhe nuk do té kérkojé gé té
ndryshojé sjelljet personale té tyre deri kur kéto sjellje nuk do té& démtojné rezultatet e punés,
apo kur do té bien né kundérshtim me rregulloren e brendshme té institucionit.

16. Ekuilibri Puné-Familje

16.1 Institucioni respekton ekuilibrin puné-familje si njé sfidé pér arritjen e objektivave té
paracaktuar dhe ¢mon pérpjekjet dhe pasionin e ¢do punonjési pér ruajtjen e kétyre raporteve.
16.2 Késhilli i Qarkut Dibér do té pérpiget gé té krijojé njé mjedis té brendshém sa mé té
miré gé té jeté e mundur, né ményré qé té mbéshtesé punonjésit pér té arritur njé ekuilibér sa
mé té efektshém ndérmjet punés, jetés familjare dhe asaj personale.

KREU IV
PERDORIMI DHE PERHAPJA E INFORMACIONIT

17. Pérdorimi dhe pérhapja e informacioneve té klasifikuara

17.1 Punonjésit e Késhillit t&¢ Qarkut Dibér kané pérgjegjésiné té mbrojné siguriné e ¢do
informacioni té klasifikuar, té siguruar né institucion apo té prodhuar prej tij.

17.2 Pér té shmangur ¢do pérhapje té paautorizuar té informacionit, punonjésit duhet té jené
té

kujdesshém né ményrén se si e pérdorin até.

17.3 Nuk lejohet marrja dhe dhénia e informacionit pér pérfitime té ndryshme ose kur pérbén
shkak pér lindjen e konfliktit té interesave gjaté marrédhénieve té punés.

17.4 Gjaté marrédhénieve té punésimit né Késhillin e Qarkut Dibér, punonjésit nuk duhet qé
né ményreé té paautorizuar me ligj:

a) té lejojné zbulimin ose publikimin e informacioneve jopublike, té cilat i kané pérfituar nga
kryerja e detyrave té tyre;

b) té pérdorin apo té lejojné gé ky informacion té pérdoret pér pérfitime personale.

18. Marrédhéniet me median, deklarimet publike dhe publikimet

18.1 Nése nuk jeni té autorizuar ju nuk duhet gé té jepni, t& publikoni apo té& nxirrni pér
pérdorim publik materiale gé kané té béjné me politikat ose me aktivitetet e institucionit apo
me cfarédolloj ¢éshtjeje tjetér gé lidhet me té dhe gé nuk klasifikohen si informacione pér
publikim. Ndérkohé ju duhet t¢ shmangni cfarédolloj sjelljeje né publik gé¢ mund té
interpretohet apo té lidhet, né ndonjé ményré, me pozicionin tuaj té punés.

18.2 Mé paré se t’i pérgjigjeni apo t€ béheni nismétaré t€ njé kontakti me shtypin lidhur me
politikat apo me aktivitetet e institucionit, apo pér ndonjé ¢éshtje tjetér lidhur me té, ju duhet
té késhilloheni me eprorin tuaj, i cili, si rregull, duhet té késhillohet me personin e autorizuar
pér komunikimin me median, mé paré se sa ju té lejoheni gé té realizoni kérkesén tuaj.

18.3 Institucioni (Késhilli i Qarkut Dibér) éshté pronar i té drejtés sé té gjitha materialeve té
shkruara gé ju prodhoni gjaté kryerjes sé detyrés tuaj zyrtare dhe ka té drejtén qé ta publikojé
njé puné té tillé né até ményré qé ai e shikon té pérshtatshme.

KREU V
KONFLIKTI I INTERESAVE
19. Konflikti i interesave
19.1 | gjithé stafi i administratés sé Keéshillit t& Qarkut Dibér duhet té veprojé né pérputhje
me Rregulloren “PER PARANDALIMIN E KONFLIKTIT TE INTERESAVE NE
USHTRIMIN E FUNKSIONEVE PUBLIKE NE KESHILLIN E QARKUT DIBER”.

KREU VI
VEPRIMTARITE E JASHTME
20. Punésimi jashté institucionit
20.1 Punonjési i administratés sé Késhillit té Qarkut Dibér nuk duhet té angazhohet né njé
veprimtari té jashtme, pavarésisht nése éshté me shpérblim ose jo, gé pengon kryerjen e
detyrés sé tij zyrtare ose gé kérkon njé angazhim, mendor a fizik té tij qé e bén té véshtiré
kryerjen e detyrés.

20.2 Me miratimin (me shkrim) té Kryetarit t& Késhillit té Qarkut, gjaté marrédhénieve té
punésimit, punonj€sit mund t’i lejohet t€ angazhohet n€ veprimtari jashté institucionit, me
shpérblim apo pa shpérblim, né rastet:

- Kur emérohet si anétar né organet kolegjale té institucioneve shtetérore ose kur angazhohet
me kohé té pjesshme né organizma té tjeré publiké.

- Kur angazhohet pér mbajtje fjalimesh, pér dhénie leksionesh, pér mésimdhénie apo pér
shkrime qgé kané lidhje me profesionin e punonjésit.

20.3 Né asnjé rast, kryerja e késaj veprimtarie nuk duhet té cénojé veprimtaring dhe
reputacionin e institucionit, t€ cénojé pavarésing, dinjitetin dhe integritetin moral dhe
profesional té punonjésit.

21 . Aktivitete té tjera té jashtme

21.1 Punonjési duhet té kérkojé lejen e Titullarit pér té patur njé punésim, aktivitet biznesi
apo profesion té liré jashté institucionit. Institucioni nuk do té kundérshtojé njé aktivitet té
tillg, i cili:

a) nuk ndérhyn né aftésiné e punonjésit pér té béré né rregull punén né institucion;

b) éshté né pérputhje me rregullat e institucionit lidhur me sjelljen e stafit té tij;

c) nuk krijon konflikt interesash.

21.2 Kérkesa e punonjésit pér té ushtruar njé aktivitet té jashtém duhet té jeté e garté dhe
duhet t’i dérgohet Njésisé Pérgjegjése té Burimeve Njerézore sé bashku me miratimin e
eprorit direkt té punonjésit.

21.3 Punonjési mund té marré pjesé né aktivitete vullnetare té njé bashkésie té caktuar apo né
té tilla me karakter bamirés pa patur njé pélgim paraprak. Sidogofté, nése punonjési ka
dyshime gé njé aktivitet ku ka ndérmend té marré pjesé mund té jeté né kundérshtim me
kriteret e sipérpérmendura, punonjési duhet té konsultohet né njésiné pérkatése gé monitoron
zbatimin e marrédhénieve etike para se té marré pjesé né té.

22. Dhuratat, argétimet, shpérblimet pér punonjésit

22.1 Gjaté marrédhénieve té punésimit né administratén e Keéshillit té Qarkut Dibér, nuk
lejohet gé punonjési té kérkojé ose té pranojé, drejtpérsédrejti ose jo, dhurata, shpérblime,
favore, argétime, kredi, hua ose ¢cdo gjé tjetér, qé ka vleré monetare, nga persona ose subjekte
qé:

a) kané ose gé kérkojné té sigurojné pérfitime né procedurat administrative, né marrédhéniet
kontraktore ose né ¢cdo marrédhénie tjetér financiare me institucionin;

b) kryejné transaksione ose veprimtari té cilat mbikéqyren nga institucioni;

c) kané interesa qé preken né ményré thelbésore nga kryerja ose nga moskryerja e detyrave
zyrtare té punonjésit né institucion.

22.2 Punonjési mund té pranojé artikuj né vleré té vogél né raste jo té shpeshta. Pérfitime té
tilla lejohen edhe kur ofrohen né mbledhje, dreka ose darka, si pjesé e programit té
veprimtarive té organizuara nga institucioni.

22.3 Punonjési nuk duhet asnjéheré gé té kérkojé dhurata ose favore qé kané lidhje me detyrat
e tij né institucion. Si rregull, dhuratat gé ofrohen, nuk duhen pranuar. Mund té pranohet njé
dhuraté e vogél simbolike, reklamuese ose inkurajuese. Por vlera e saj nuk duhet té jeté
gartésisht mé tepér se dhjeté mijé leké. Né té tilla raste punonjési mund ta mbajé dhe té mos e
deklarojé até. Nése vlera e dhuratés mund té jeté mé e madhe se dhjeté mijé leké, ajo duhet té
deklarohet sé bashku me vlerén e pérafért té saj dhe té kthehet. Nése dhurata nuk mund té
kthehet mbrapsht atéheré raportohet tek eprori direkt dhe ruhet né institucion.

22.4 Gjaté marrédhénieve té punésimit, nuk lejohet qé punonjési té kérkojé kontribute nga
punonjésit e tjeré pér té béré dhuraté pér njé epror, dhénien e donacionit pér kété té fundit ose
té pranojé dhuraté nga punonjési me pagé meé té vogeél.

22.5 Lejohet gé punonjési té marré dhurata spontane té dhéna me déshiré pér rastet e vecanta
si martesé, ditélindje, dalje né pension, pérfundim mandati ose raste ngushéllimi pér vdekje
apo pér sémundje. Kéto lloj dhuratash si rregull, kufizohen vetém né rrethin e ngushté té
bashképunétoréve. Nuk lejohet gé eprorét té kérkojné kontribute nga punonjésit gqé jané nén
mbikéqyrjen e tyre pér ¢farédolloj rrethanash.

23. Nepotizmi

Rregullat e etikés né administratén e Késhillit t& Qarkut Dibér 9

////////////////////////////////////////////////////////////////////////////////////////////////////////////
»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»»



23.1 Punonjésit, té cilét ata veté ose bashkéshortét e tyre jané gjini e afért (véllezér, motra,
nipér, mbesa) ose krushqi e afért (vjehérr, dhéndér, nuse, kunat, kunat€, njerk e njerké), nuk
lejohet gé té punojé né ato njési organizative:

a) gé kané lidhje té vazhdueshme né ekzekutimin, procedimin dhe pérfundimin e
operacioneve té punés né institucion;

b) gé népérmjet lidhjeve té sipérpérmendura té mund té krijojné lehtésira, pérfitime apo
kushte pérfitimi si¢ pércaktohet né kéto rregulla.

23.2 Gjaté marrédhénieve té punésimit, nuk lejohet gé punonjési té rekomandojé apo té
ndikojé né procedurat e rekrutimit (punésimit) té stafit né institucion, kur vendi i punés
kushtézohet nga lidhjet e gjakut si mé sipér.

23.3 Gjaté marrédhénieve té punésimit, nuk lejohet gé punonjési té marré pjesé ose té
influencojé né procesin e ngritjes né pérgjegjési dhe té ngritjes sé pagés sé punonjésit me té
cilin ka lidhje si mé sipér, né procesin e dhénies sé shpérblimeve, dhénies sé té drejtave pér
kualifikime e specializime apo té dhénies sé ¢do pérfitimi tjetér.

23.4 Punonjési éshté i detyruar té njoftojé eprorin, pér rastet kur ka dijeni se né institucion
punojné persona, me té cilét ai ka lidhje sipas pércaktimeve té mésipérme. Né Kkété rast,
merren masa pér transferimin e njérit prej tyre.

23.5 Nése gjaté periudhés sé punésimit krijohen lidhje gjinie ose krushgie si né raportet e
pércaktuara né pikén 1 té kétij neni, ato i béhen me dije Njésisé Pérgjegjése té Burimeve
Njerézore, qé vendos pér transferimin ose jo té njérit prej tyre.

24. Pérdorimi i kohés dhe funksionit

24.1 Punonjési duhet gé, gjaté periudhés gé éshté i punésuar né administratén e Késhillit té
Qarkut, té pérdoré né ményré efektive kohén e punés pér realizimin e detyrave gé rrjedhin
nga funksioni i tij. Koha e punés nuk duhet pérdorur pér asnjé géllim tjetér, pérvecse né rastet
kur pérdorimi i saj pér géllime té tjera éshté i autorizuar né pérputhje me ligjet dhe me
rregullat né fuqi.

24.2 Punonjésit nuk duhet té kérkojné, té inkurajojné apo té lejojné gé vartésit e tyre té
pérdorin kohén e punés pér géllime té tjera, pérvec atyre gé kérkon detyra e vendit té punés
dhe pér té cilat keni njé autorizim sipas ligjeve dhe rregullave né fuqi.

24.3 Punonjésit nuk duhet té pérdorin postin pér pérfitime private, pér mbéshtetjen e ndonjé
produkti, shérbimi ose institucioni financiar privat, t¢ miqve apo té personave té tjeré té
lidhur né marrédhénie gjaku. Gjithashtu, punonjésit nuk duhet té pérdorin postin pér
mbéshtetjen e personave me té cilét jané lidhur privatisht (pérfshiré kétu edhe subjektet
jofitimprurése).

24.4 Nuk lejohet gé punonjésit té pérdorin apo té lejojné pérdorimin e pozicionit, té titullit
zyrtar apo té ¢cdo lloj autoriteti tjetér gé lidhet me funksionin e tyre, né ményré té tillé gé té
nxisin ose té shtérngojné ndonjé person tjetér, pérfshiré edhe vartésit, gé t'i béjné ndonjé
favor financiar (ose té ndonji lloji tjetér), atyre ose migve e personave me té cilét punonjésit
kané lidhje gjaku, apo atyre me té cilét punonjési éshté i lidhur jo zyrtarisht.

24.5 Nuk lejohet gé punonjési té pérdoré postin zyrtar pér té penguar veprimtariné e té tretéve
ose pér t'i démtuar ata pér arsye personale.

24.6 Sjellja e népunésit jashté institucionit duhet té jeté modeli i respektimit t& normave
morale e ligjore.

KREU VI
DISPOZITA TE FUNDIT
25. Struktura Mbikqgyrése e Etikés
25.1 Struktura mbikqgyrése e rregullave te etikés né institucion éshté Njésia Pérgjegjése e
Burimeve Njerézore.

25.2 Struktura Mbikqyrése e Etikés, rast pas rasti, por dhe né ményré periodike, i raporton
Kryetarit té Késhillit té Qarkut, rastet e konstatuara né shkelje té Rregullave té Etikés.

25.3 Struktura Mbikqgyrése e Etikés, né bazé té raportimeve, por dhe kryesisht, kérkon
fillimin e procedurés disiplinore, né pérputhje me legjislacionin dhe aktet nénligjore né fuqi.

25.4 Cdo punonjés i institucionit, éshté i detyruar té bashképunojé dhe té raportojé prané
késaj Strukture.

25.5 Pér ¢do rast té raportuar, apo té filluar kryesisht, Struktura Mbikqyrése e Etikés duhet té
pérpilojé njé raport té posacém, té cilin ia paraget titullarit né formén e njoftimit apo té
propozimit pér fillimin e ecurisé disiplinore.

26. Deklarimi i njohjes sé rregullave té etikés dhe detyrimit pér ti zbatuar.

26.1 Pas miratimit té késaj rregullorje, Njésia Pérgjegjése e Burimeve Njerézore éshté e
detyruar ti béjé té ditur ¢do punonjési té institucionit dhe né vazhdimési punonjésve té rinj
né gastin e punésimit, kété rregullore dhe detyrimin pér ta zbatuar.

26.2 Cdo punonjés duhet té plotésojé njé deklaraté ku té shprehet se i njeh dhe éshté gati ti
zbatojé detyrimet e pércaktuara né kété rregullore gjaté ushtrimit té funksionit.

26.3 Pas hyrjes né fugi té Vendimit té Késhillit t¢ Qarkut pér miratimin e késaj rregulloreje,
mos plotésimi i deklaratés sé pérmendur mé sipér pérbén shkak pér fillimin e procedimit
disiplinor.

27. Sanksione

27.1 Cdo veprim i ndérmarré nga punonjési, edhe nése nuk parashikohet shprehimisht nga
dispozitat e késaj rregulloreje, por ka efekt té njéjté apo té ngjashém, konsiderohet shkelje e
rregullores.

27.2 Punonjésit gé shkelin parimet e etikés té pércaktuara né kété Rregullore, kur veprimet e
tyre nuk pérbéjné vepér penale, ndéshkohen me masa disiplinore sipas procedurés sé
pércaktuar né Ligjin “Pér népunésin civil” ose né Kodin e Punés pér punonjésit jashté
shérbimit civil.

28. Publikimi dhe hyrja né fuqi

28.1 Kjo Rregullore hyn né fuqgi 10 dité pas shpalljes sé Vendimit té Késhillit t¢ Qarkut
Dibér pér miratimin e saj.

28.2 Kodi i Etikés publikohet né fagen zyrtare té institucionit brenda 5 ditéve nga hyrja né
fuqi.

U miratua me Vendimin e Késhillit té Qarkut Dibér nr.10, daté 24.06.2020

